
FA’AMĀTALAGA I LE PALEMENE 

31 Oketopa 2022 

 

Afioga Papalii Li’o Taeu Masepau 

Fofoga Fetalai 

Fono Aoao Faitulafono a Samoa 

MULINUU 

 

Afioga e, 

 

E tusa ai ma le Vaega VI Fuaiupu 23 o le Tulafono mo Fa’alapotopotoga a le Malo (Fa’atinoga o Galuega 

ma le Mafai ona Tali Atu) 2001, e tu’uina atu mo le talanoaina e le Fono Aoao Faitulafono, le Lipoti Fa’ale-

Tausaga a le Kamupani o Pulega a le Fa’aputugatupe Teufa’afaigaluega o Mavaega Tausi a Samoa mo le 

tausaga fa’ale-tupe ua faai’uina i le 30 Iuni 2022. 

 

O le Kamupani o Pulega a le Fa’aputugātupe Teufa’afaigaluega o Mavaega Tausi a Samoa (le “Kamupani o 

Pulega”) sa fa’atūina fa’a-le-tulafono i lalo o le Tulafono mo Kamupani 2001, i le aso 15 o Fepuari 2010. 

Na fa’atūina le Kamupani o Pulega na te fa’afoeina le Fa’aputugātupe Teufa’afaigaluega o Mavaega Tausi 

o Samoa (le “Fa’aputugātupe”).  

 

O le Kamupani o Pulega nate fa’afoeina le Fa’aputugātupe ia tusa ai ma ona sini autu nei e lua: 

 

(i) ia mautinoa o lo’o ofoina atu avanoa tutusa e agavaa uma i ai latou e ono avea ma sui 

faiiunite, e fa’afaigaluega ai a latou tupe teu fa’afaigaluega i vaega ese’ese o le tamāaoaiga 

(ii) ma ia fa’atupulaia tupe toe maua mai e sili ona lelei mo sui faiiunite mai tupe teu 

fa’afaigaluega malu puipuia ma gafataulimaina 

 

 

Ma le fa’aaloalo lava, 

 
Hon. Mulipola Anarosa Ale Molioo 

Minisita o Tupe 

LIPOTI A LE KOMITI O FA’ATONU 

I le fa’agasolo mai o le 12 masina ole tausaga fa’alētupe fa’aiuina 30 Iuni 2022, o lo’o fa’aauau ai pea ona 

a’afia le tamaoaiga o le lalolagi talu le fa’ama’i o le Koviti-19. A’e peitai, e ui lava ile tele o fesuiaiga 

ese’ese o le fa’ama’i na tulai mai, a’e ole fa’atinoina o tui puipui na fesoasoani tele i galuega toe fa’aleleia 

o le tamaoaiga. Sa iai Samoa atoa i se taimi umi mo vavao ina ua a’afia le atunuu ile fa’ama’i.  

O le agaga fa’agae’etia le tusiaina o lenei lipoti ina ua mafai e Samoa ona toe tatala ona tuaoi mo 

femalagaiga ile lalolagi, ma o fa’amaumauga o tupe ua folasia atu sa tumau pea i se tulaga malosi ma e 

leai foi se a’afiaga tele ile fa’ama’i.   

Sa mafai e le Kamupmani o Pulega o Fa’aputugātupe Teufa’afaigaluega o Mavaega Tausi (‘UTOSM’) ona 

ausia se fa’amanuiaga lelei mo le au fai sea e ala atu i; 

i. Le ausia o tupe maua mai tupe fa’avae e 14.88% (FY21:14.89%), e silia atu ma le 7% o faiga 

fa’avae mo Fa’alapotopotoga Tumaoti a le Malo 

ii. Totogi atu ile Malo se tufatufaga fa’avaitaimi e $90,720 ile tausaga, ma e $79, 404 se tufatufaga 

mulimuli ua fa’alauiloa mo le fa’aiuga ona maua atoa lea ole aofaiga mo le tausaga fa’aletupe 

2022 e $170,124 (FY21: $201,433).  

O le taunu’uga na ausia e le UTOSM, o se molimau e atagia ai galuega fa’atino ma le ma’eae’a ile 

fa’afoeina ole Fa’aputugātupe. Na ausia e le Fa’aputugatupe se tufatufaga pito sili ona maualuga e oo atu 

le $7.50 miliona tala.  O le aofaiga atoa o tupe toe maua mai na ausia le 9.25%, ma na maua mai i le siitia 

ole tau āoga o le iunite e 4.73% ma le 4.52% i tupe fa’asili mai sea fa’avae i Kamupani o lo’o fai sea ai le 

Fa’aputugātupe. Sa le mafai e a’afiaga o le fa’ama’i ona taofia le mamalu o le atunu’u ua agava’a ona 

tatalaina fa’aputugatupe fou, e pei ona molimauina i le siitia ole numera o le aufaiiunite ile 4,286 ile 

tausaga fa’aletupe 2022, e tusa lea ma 12% ua siitia ai lea fuainumera, mai le tausaga muamua atu. 

E ui o lo’o feagai pea ma vaitau ma’aleale, ae o lo’o fa’auau lava le galulue fa’atasi o le Komiti o Fa’atonu 

ma le Pulega, ia fa’aitiitia se a’afiaga ile fa’atinoina o galuega, ua mafai ai ona ausia ni matātia mauāluluga 

mo le Kamupani o Pulega, ma fa’ataunu’u ai nisi o fuafuaga alualu mamao ma ni alafua sa fuafuaina. 

O le matāfaioi a le Tausi Mavaega o lo’o fa’atumauina pea le tāua auā le fa’atinoina o iloiloga tōtōa o 
galuega a le Kamupani o Pulega, ma ia tumau pea le fa’amaoni i fa’aiuga ma le puipuia o aiā tatau a le 
aufaiiunite. E fia fa’amauina ai la le agaga fa’afetai i le Tausi Mavaega ma le laua galuega fa’atino mo lenei 
tausaga. 
 
O lo’o taumafai le Komiti o Fa’atonu e fa’atumau le maualuga o le fatinoina o pulega aoao, ia mautinoa ai 
le puipuia o aiā tatau ale au fai sea ale Kamupani o Pulega, ae fa’apea foi le aufaiiunite a le 
Fa’aputugātupe. 

I totonu o lenei tausaga fa’aletupe, na fa’amauina ai  le leai o se sui o le Komiti o Fa’atonu na taulimaina, 

pe avea ma sē e ono fa’amanuiaina i se penefiti (e ese mai i tau aofai o fa’amanuiaga fa’aletulafono ua 

totogi ina atu, pe ua tatau ona totogi’ina, pe ono totogiina atu foi i Fa’atonu e pei ona fa’ailoaina atu i 

fa’amatalaga o tupe) ona o se mafua’aga fa’akonekarate ua faia e le Pulega, po’o se tasi o 

Fa’alāpotopotoga e vāvālalata ma se Fa’atonu, po’o se Kamupani e avea ai ma sui auai, po’o se Kamupani 

foi o lo’o telē sana aiā tatau fa’a-le-tupe a lea Fa’atonu o lo’o iai. 

Mo le Komiti o Fa’atonu e tusa ai ma faiga fa’avae ua pasiaina e Fa’atonu 

 
 

 
TAITAIFONO                                    FA’ATONU 

Kamupani o Pulega (UTOS)            Kamupani o Pulega (UTOS) 

LIPOTI A LE OFISA SILI O PULEGA 
 
O le UTOSM i lana matāfaio’i o le fa’afoeina lea o le Fa’aputugātupe, o lo’o taumafai pea e fa’atumau 
lana anava i se tulaga maualuga, e ala lea i le toe tu’uina atu o ni tupe fa’asili talafeagai i le aufaiiunite, 
fa’apea ni avanoa tutusa e fa’afaigofie ona maua pea, e teu fa’afaigalueaga ai tupe a le aufaiiunite. 
 
I le lagolago so’o-fa’atasi a Minisita fai sea ale Kamupani, le Komiti o Fa’atonu, le Pulega ma le 
aufaigaluega, oute fiafia lava e tu’uina atu lenei lipoti, o lo’o atagia ai le tumau pea i se tulaga lelei 
galuega fa’atino ma fa’amatalaga o tupe a le UTOSM mo le tausaga fa’aletupe fa’aiuina 30 Iuni 2022. 
 

FA’AMATALAGA TAU TUPE 
 

Tupe Maua 

Na fa’amauina le siitia ile 8.90% ole aofaiga o tupe maua pe a fa’atusa atu i le tausaga ua mavae. O le 

vaega autu o lo’o tauala mai ai tupe maua a le UTOSM, o le Totogi Fuapau lea a le Pulega o lo’o maua 

mai le fa’afoeina o le Fa’aputugātupe ma unaia ai lenei taunu’uga lelei. O le Totogi Fuapau a le Pulega 

e 1.40% ile tausaga i le aofaiga atoa o Aseta Maoti a le Fa’aputugātupe. O le siitia o tupe maua o lo’o 

lalago fa’atasi ma le fa’atupulaia o Aseta Maoti a le Fa’aputugātupe. 

 

O le aofaiga o tupe maua i le tausaga na sili atu i le 4% nai lo tupe sa fa’atatauina. 

   

O tupe maua a le UTOSM mai vaega ese’ese o lo’o fa’ailoa atu i le kalafa 1 oi lalo, ma soso’o atu ai ma 

le fa’atusatusaga o tupe maua fa’amauina o le tausaga i tupe sa fa’atatauina (kalafa 2) 

 

  
Kalafa 1 – Tupe Maua 

 

 
Kalafa 2 – Tupe Maua Fa’amauina vs Tupe Maua Fa’atatauina 

Tupe Fa’aalu  
O le aofaiga o tupe fa’aalu na siitia i le 15% pe ā fa’atusa i le tausaga fa’aletupe ua mavae, e mafua lea 

tulaga ona o le tu’ufa’atasiga o tupe fa’aalu nei: 

 

 Si’itia o tupe fa’atatau e ave’ese mai i tau aoga o aseta ile 51% e mafua mai i suiga o taiala tau 

tausi tusi a le lalolagi ole IFRS16 fa’atasi ai ma aseta fa’aopopo ile tausaga 

 Tupe Fa’aalu i totogi a le Pulega ma le aufaigaluega na siitia i le 17% e mafua mai i avanoa fou e 

lua (2) ile tulaga Ofisa Sinia (Principal) ma aufaigaluega lē tumau sa fa’afaigaluega i totonu o 

lenei tausaga. 

 O galuega toe fa’aleleia na siitia ile 100% ona o laisene ma totogi o galuega fa’atino i auaunaga 

fa’atelekonolsi ma upega tafāilagi. 

 

O le aofaiga o tupe fa’aalu e 5% na fa’aitiitia ai mai tupe sa fa’atatauina ona o mafuaaga nei: 

 

 Toe tusi eseina o tupe fa’aagaga sa fuafuaina mo le fa’alauiloa a le Samoa Airways, mai le totogi 

fa’avae o lana nōnōgatupe. 

 Fa’aitiitia o tupe alu sa fa’atatauina mo malaga ma aoaoga i atunu’u mamao ona o le tapunia o 

femalagaiga. 

 

O fa’amaumauga o tupe fa’aalu mai ona vaega ese’ese i le lima (5) tausaga ua mavae o lo’o fa’ailoa atu 
ile Kalafa 3 oi lalo, soso’o atu ai ma le kalafa 4 o lo’o fa’ailoa atu ai le fa’atusatusaga o tupe fa’aalu 
fa’amauina o le tausaga ma tupe sa fa’atatauina.  
 

 
Kalafa 3 – Tupe Fa’aalu 

 

 
Kalafa 4 – Tupe Fa’aalu Fa’amauina vs. Tupe Fa’aalu Fa’atatauina 

O le Kalafa 4 o lo’o fa’ailoa mai ai fesuaiga o tupe fa’aalu fa’amauina i le tausaga, fa’atusa i tupe fa’aalu 

fa’atatauina o le tausaga. 

 

Tupe Fa’asili 

I lona aotelega na fa’amauina ai e le Kamupani o Pulega se Tupe Fa’asili e $497,175 i le tausaga 

fa’aletupe lelei, ma o se fa’aiti’itiga e 13.6%% pe a fa’atusatusa i le tausaga ua te’a sa fa’amauina ai le 

$575,522. 

 

O lo’o fa’aauau pea le tulaga e gafataulima ai e le Kamupani ona totogi atu tupe fa’atufatufaga i ana au 

fai sea, ma e tusa ma le $174,011 le tupe fa’atufatufaga sa fa’apea ona fa’alauiloa i lenei tausaga. 

 

O le Kalafa 5 oi lalo o lo’o fa’atusatusa ai tupe maua, tupe fa’aalu ma tupe fa’asili i le lima (5) tausaga ua 

tuanai. O le Kalafa 6, o le fa’atusatusaga o Tupe maua, tupe fa’aalu ma tupe fa’asili fa’amauina ma 

vaegātupe sa fa’atatauina.  

 
Kalafa 5 - Tupe maua, tupe fa’aalu ma tupe fa’asili 5 tausaga 

ua tuanai. 

Kalafa 6 - Tupe maua, tupe fa’aalu ma tupe fa’asili 

fa’amauina ma vaegātupe sa fa’atatauina.  

 

FA’AFOEINA O LE FA’APUTUGĀTUPE TEUFA’AFAIGALUEGA O MAVAEGA TAUSI 
(FA’APUTUGĀTUPE)  
 

Resitala o Iunite 

O galuega fa’amaite talafeagai ma fa’alauiloa a le vaega o maketi ma polokalame fa’alauiloa ua 

fa’amauina ai se taunu’uga lelei i le si’itia ai o le numera ole aufaiiunite mai lea tausaga i lea tausaga. I 

le fa’aiuga o Iuni 2022, o le aofaiga o le aufaiiunite na fa’amauina i le lesitala e 4,286 fa’atusa atu ile 

3,828 ile fa’aiuga o Iuni 2021. 

 
E 17.30 miliona iunite na fa’atauina i totonu o le tausaga, ma o se si’itaga e 38% pe a fa’atusa i le 
tausaga ua mavae. O le aofaiga o iunite na talaina i tua pe toe fa’atau mai ile Fa’aputugātupe, na 
fa’aiti’itia ile 46%, pe tusa lea ma le 6.10miliona, ma o lo’o fa’ailoa mai ai se lagona lautele o le 
aufaiiunite, e fa’aau’au pea le fa’afaigaluegaina o a latou tupe mo se taimi umi.  
 
O le kalafa 7 o lo’o tu’uina atu i lalo, o lo’o fa’ailoa ai si’itaga o le aofai o tagata faiiunite i totonu o le 
resitala i le lima (5) tausaga ua mava’e ma le Kalafa 8, o lo’o tu’uina atu ai tinoitupe na maua mai i le 
fa’atauina atu o iunite ma iunite na talaina i tua i le lima (5) tausaga talu ai. 

Kalafa 7 – Aofaiga o le aufaiiunite                                      Kalafa 8 – Fefa’atauaiga o unite i le lima tausaga ua maea        

 

Fa’amanuiaga mo le aufaiiunite  
Na ausia e le Fa’aputugātupe se aofaiga e 9.25% mo fa’amanuiaga mo le aufaiiunite e fa’atusa atu i le 
11.70% i le tausaga ua mavae. O le fa’aiti’itiga e mafua mai lea i le si’itia o le aofai o iunite na fa’asafua 
atu i ai tupe fa’asili mai le teugātupe. 
 
E ui i le fa’aitiitia o pasene o fa’amanuiaga pe a fa’atusa i tausaga ua mavae, ao le tau aōga o le iunite 
na ausia se tulaga pito sili ona maualuga e $1.77 ia Iuni 2022. O tufatufaga i iunite na fa’alauiloaina na 
tumau pea i le 8-sene, e tusa le aofaiga atoa ma le $7.5 miliona tala, e fa’atusa i le $6.6 miliona i le 
tausaga talu ai. O se tufatufaga pito sili foi lea ona maualuga talu mai ona fa’avaeina le 
Fa’aputugātupe. Talu ona fa’avae le Fa’aputugātupe, ua oo atu ile $44 miliona tupe na mafai ona 
fa’aagaga mo le toe fa’asoa atu i le aufaiiunite e ala i tufatufaga fa’alētausaga. 

 

 
Kalafa 9 – Fa’amanuiana mo le aufaiiunite i le 5 tausaga             Kalafa 10 – Fa’amanuiaga i $ na fa’alauiloaina i le 5 tausaga 
                    ua mavae.                                                                                                  ua mavae 

 
O le tau aofai o Aseta a le Fa’aputugātupe ua sili atu ma le $200 miliona tala mo le taimi muamua talu 
ona fa’avae mai. O le aofai tu’ufa’atasi o vaega maoti o lo’o teu fa’afaigaluega ai tupe a le 
Fa’aputugātupe na si’itia i le 20%. E lua (2) ni atina’e tetele ua fa’afaigaluega ai tupe a le 
Fa’aputugātupe i faiga fa’asea na mafai ona fa’amautuina i totonu o le tausaga lenei, fa’atasi ai ma le 
fa’aauauina o le fa’amatu’u atu o tupe i atina’e o lo’o teu fa’afaigaluega ai, na fa’amaonia I le tausaga 
muamua atu. O lo’o gasolo lelei pea vaega maoti o lo’o teu fa’afaigaluega ai tupe a le Fa’aputugātupe, 
e ui i le aga’i i lalo le tatou tamaoaiga ona o a’afiaga o le Koviti-19. 
 
O le aofaiga o tupe nōnō a le Fa’aputugātupe na siitia i le 60%, ma o nei tupe nōnō sa agai tonu lava i 
le fa’atupeina o atina’e fou o lo’o fa’afaigaluega ai seleni a le aufaiiunite. O le aofaiga o aseta maoti a 
le Fa’aputugātupe na siitia ile $20 miliona, e mafua mai i le fa’atupulai’a o iunite fa’atau, fa’aopopo iai 
ma tupe maua fa’asili o le tausaga.   

VAEGA FA’A-TEKONOLOSI 
O auaunaga fa’atekonolosi sa mafai ona fa’atinoina ai galuega a le Pulega i taimi o vavao ma sa 

fa’aaogaina i vaitaimi ese’ese o Poloaiga o Fa’alavelave Fa’afuase’i. Sa mafai e le Komiti o Fa’atonu, le 

Pulega ma le aufaigaluega ona fa’atino fonotaga i luga o upega tafāilagi ma fa’aauau ai auaunaga a le 

ofisa e ala i feso’otaiga i le Zoom, Whatsapp ma e-meli. E ui na tapunia le ofisa, sa le’i aafia ai le 

fa’atinoga o galuega a le UTOSM ile vaitaimi sa feagai ai ma vavao umi, auā sa mafai lava e le 

aufaigaluega ona galulue mai i aiga e fa’aaogaina ai laina feso’otai o auaunaga. 

Sa mafai ona fa’aaogaina auala fa’atekonolosi ma feso’otaiga e feso’ota’i mai ai ile aufaiiunite, ma 

mafai ai ona latou siakiina paleni ma fa’amaumauga e ala ile polokalame telefoni feaveai a le UTOS, na 

mafai foi ona tului a latou fa’aputugātupe e fa’aaogaina ai auaunaga e pei ole MTala ma le Klickex. Mo 

le aufaiiunte i totonu o Samoa ma atunuu mamao ua mafai nei foi ona tului a latou teugātupe e 

fa’aaogaina ai le MTala po’o le lafo tu’usa’o mai foi i luga o laina feso’otai a faletupe.  O aufaiiunite sa 

manaomia ona tala i tua a latou seleni, sa mafai foi ona fa’atinoina nei tulaga, e ala ile fa’atumuina o 

pepa i luga o laina o feso’otaiga ma teu sa’o atu ai a latou tupe tala i faletupe o iai latou teugātupe.  

 

VA’AI MAMAO  

O le fa’atinoina o tui puipui ma le toe tatalaina o femalagaina i atunu’u mamao, ua fa’aleleia atili ai le 

vaai taula’i i luma a le Pulega, a’e tumau pea ona fa’amalumalu mai lagona lē mautonu i vevesi o lo’o 

a’afia ai le lalolagi, ma fe’ese’ese’aiga i mataupu tau le pulega lelei ma atina’e o atunu’u. O lo’o tumau 

pea le naunautaiga e ave le fa’amuamua e fa’agalueina tupe i totonu o Samoa nei, ao fa’aauau ai pea 

ona saili’ili ni auala e fesoasoani atu i ana pa’aga ile toe tapu’eina o a latou tamāoaiga. I le toe tatala ai 

o femalagaiga fa’avāomalo, ae o lo’o fa’aau’au pea ona saili’ili matagi ile itualagi o le pasefika mo nisi o 

avanoa e mafai ai ona tatou galulue fa’apa’aga ma i latou, ma nisi o tatou pa’aga o lo’o i Samoa nei, 

ma isi atunu’u o le Pasefika 

 

O lo’o fa’aauau e le veaga o lo’o gafa ma le Teu Fa’afaigaluegaina o Tupe ona iloilo lelei avanoa fou e 

teu fa’agalue ai vaegātupe ua maea fa’atulagaina, ma taumafai foi e saili nisi avanoa fou i totonu o le 

tatou o le tatou lotoifale. O lo’o fa’apea foi ona fa’aauau e le Vaega o le Fa’alauiloa   ona fa’atino 

fa’asalalauga ma fa’alauiloa i pa’aaga ese’ese, e aofia ai ma vaega o lo’o fuafua malaga i galuega 

fa’avaitaimi, mo avanoa e tatala ai ni a latou teugātupe, ma unai’a ai le fa’aaogaina o fa’alauiloa 

fa’atekonolosi, aua lava le silafia e ō tagata o lo’o alālā ma pāpā’aao i fafo atu o Samoa. 

 

O lo’o galulue le vaega o Feso’otaiga fa’a-tekonolosi e fa’aleleia polokalame fa’akomipiuta ma le upega 

tafāilagi. O se taimi e Ie ō toe mamao ona mafai lea e le aufaiiunite ona teu sao a latou teugātupe i le 

Fa’aputugatupe a le UTOS, e fa’aaoga ai faiga fa’apa’aga ma le Digicel My Cash ma le Talofa Voucher a 

le kamupani a le Pacific 40. 

Ua iai fuafuaga mamao ua maea fa’ata’atia mo ni auaunaga e ala i teugātupe fa’apitoa e tai tutusa ma 

faiga o lo’o fefa’atauai ai tupe, ma le fa’amuamua i atina’e o aseta fa’apea galuega tetele. O nei 

fuafuaga fa’apitoa e ese mai lona natura e pei o auala masani ile fa’agalueina o tupe, ona e lē faigofie 

ona tala i tua, ma e lē mafai foi ona fa’aliu tupe, ma e patino tonu lenei fuafuaga i aufaiiunite e fiafia 

iai.  

 

O lo’o fa’aauau pea le fa’aleleia ma malu puipuia o auaunaga fa’atekonilosi. O lo’o fa’aauau foi ona 

ave le fa’amuamua a le aufaigaluega i le tu’uina atu o se auaunaga aupito lelei mo le aufaiiunite.  

E fa’aauau pea e le Pulega ona fa’atino avanoa tau aoaoga ma fa’alautele le tomai o le aufaigaluega, 

ina ia mafai ai ona tali atu ma le atoatoa ma momoli atu le auaunaga i se tulaga aupito sili ona 

maualuga i le aufaiiunite. Ua fa’atāua le soifua maloloina ole aufaigaluega ma ua fa’atinoina ni auala ia 

fa’atumau ai pea le maualuga o le fa’atinoina o auaunaga ma le agaga fiafia i totonu o le ofisa.  

 

UPU FA’AIU 

Oute fia avea lenei avanoa e fa’amauina ai ma le agaga fa’afetai le sao tāua a le Komiti o Fa’atonu, ile 

Afioga i le Taitaifono, fa’apea Fa’atonu taitasi, i le latou taitai’iga ma le pule fa’amalumalu, ua avea ma 

taula e fa’alagolago i ai le fa’atinoina o galuega a le UTOSM. E fa’amauina ai foi le agaga fa’afetai i lo 

latou naunautai ile fa’aavanoaina o latou taimi taua, e fa’amautinoa lelei ai, le sologa lelei o fa’aiuga fai 

a le Fa’aputugātupe. 

 

E fia fa’ailoa foi i le agaga fa’afetai ile Pulega ma le aufaigaluega i le latou galulue punoua’i ma le lē 

fa’alogologotigā ao feagai ai ma luitau o lenei tausaga.  

 

E fia fa’aiu se upu, e avea ai a’u ma sui ole Taitaifono ma le Komiti o Fa’atonu, Pulega ma le 

Aufaigaluega a le UTOSM e molimoli atu ai se fa’afetai ile Malo e tauala atu i lana Afioga ile Tamaitai 

Minisita o Tupe, le Susuga ia Mulipola Anarosa Ale Molio’o mo le lagolagosua i matāfaioi a le 

Fa’aputugātupe ma le UTOSM. 

 

 

Fa’afetai Tele Lava, 

 
Tevaga Viane Tagiilima 

Ofisa Sili o Pulega 

Ua ma fa’amaonia le Tala o Tupe mo le Kamupani o Pulega a le Fa’aputugātupe Teufa’afaigaluega o 
Mavaega Tausi a Samoa e aofia ai le Fa’amatalaga o Tupe Fa’avae, Aseta ma Aitalafu, Fa’amatalaga o 
Tupe Maua ma Tupe Fa’aalu, Fa’amatalaga o Suiga i Tupe Fa’avae, Fa’amatalaga o Auala sa Maua Mai 
Ai Tupe ma lo latou Fa’aaogaina fa’apea ma Fa’amatalaga fa’aopo’opo o Tala o Tupe mo le tausaga ua 
faai’uina ia 30 Iuni 2022: 
  

(a) ua aumai ai se va’aiga e tonu ma talafeagai i vaega e fitoitonu iai; 

(e)  ua tu’ufa’atasia e ala i taiala ma fa’amatalaga manaomia e Taiala ma Aiaiga Fa’avaomalo i le 

Fa’alauiloaina o Tala Faaletupe; ma,  

(i) ua fa’amalieina aiaiga o le Tulafono mo le Pulega o Tupe a le Malo 2001 ma le Tulafono mo 

Kamupani 2001 (teuteuina ile 2006) ina ia tusa ai ma vaega uma o lo’o aiaia i totonu o le 

Tulafono mo Fa’alapotopotoga a le Malo (Fa’atinoga o Galuega ma le Mafai ona Tali Atu) 2001. 

I le taimi nei, i le maua lava iloa i tulaga o iai, e le o iai ni vaega po’o ni mataupu ogaoga e ono 

fa’aseseina ai le sa’o ma le lelei atoatoa o lenei tala o tupe. 

 
  Ua ma tu’uina atu le fa’atanaga e tu’uina atu ai le tala o le tupe o lo’o faapipiina atu ile aso 31 Oketopa    
  2022 
 

 
TA’ITA’IFONO                                  FA’ATONU 

Kamupani o Pulega a le Fa’aputugātupe        Kamupani o Pulega a le Fa’aputugātupe  

Teufa’afaigaluega o Mavaega Tausi a Samoa                          Teufa’afaigaluega o Mavaega Tausi a Samoa 

Apia, Samoa          Apia, Samoa 

 



KAMUPANI O PULEGA O FA’APUTUGĀTUPE TEUFA’AFAIGALUEGA O MAVAEGA TAUSI 

O SAMOA 
  Fa’amatalaga o Tupe Fa’avae, Aseta ma Aitalafu  

Fa’ai’uina i le 30 Iuni 2022 

ASETA 
 

Fa’amatalaga 2022  2021 

Aseta e lē mo le taimi nei 
  

         $  $ 

Tupe Teufaafaigaluega i le UTOS 
  

280  280 

Totogifuapau SAW          10 -  207,829 

Fanua, Masini ma Meafaigaluega          11 558,238  445,929 

Teugatupe Faavaitaimi - SCB 
 

         8 141,612  135,514 

Aotelega o Aseta e lē mo le taimi nei 
 

700,130  789,552 

     
 

 Aseta i le taimi nei 
   

 

 Tinoitupe i faletupe ma isi vaega          7 4,017,205  2,473,639  

Aitalafu e le’i totogiina mai 
 

        9 315,636  665,474 

Isi vaegatupe e tatau ona maua mai 
  

91,132  33,722  

Aotelega o Aseta i le taimi nei 
  

4,423,972  3,172,836 

     
 

 Aotelega o Aseta 
  

5,124,102  3,962,388  

     
 

 TUPE FAAVAE MA AITALAFU 
  

 

 Aitalafu i le taimi nei 
    

 

 Aitalafu totogi atu 
  

          12(a) 1,455,498  506,375  

Isi aitalafu ma vaegatupe e totogi atu 
 

          12 (e) 53,478  75,144  

Tupe fa’aagaga mo tufatufaga i le Malo 
 

79,404  104,397 

Tupe fa’aagaga mo livi o le aufaigaluega 
 

52,870         62,607 

Aitalafu o lisi ole ofisa  139,502   

Aofaiga o Aitalafu i le taimi nei 
  

1,780,752  748,523 

      
 

 Aitalafu mo se taimi umi      

Tupe maua tolopo  13 -  197,566 

Aofaiga o Aitalafu mo se taimi umi   -  197,566 

      

Aotelega o Aitalafu   1,780,752  946,089 

      

Tupe Faavae 
   

 

 Tupe faavae mai le Malo o Samoa           14 1,800,000      1,800,000  

Tupe faasili/(paū) ua faaputuputu 
  

1,543,350  1,216,299 

Aofaiga o Tupe Faavae 
  

3,343,350  3,016,299  

      

 

 Aotelega o Tupe Faavae ma Aitalafu 
 

 
5,124,102 

 
3,962,388 

                                                                                          

 TAITAIFONO                                                                                                             FA’ATONU                                                               

O fa’amatalaga fa’aopoopo ua tu’uina atu ua i le itulau 18 i le 24 ua avea o se vaega taua o fa’amatalaga o le tala o tupe e 

pei ona tuuina atu i luga. 



KAMUPANI O PULEGA O FA’APUTUGĀTUPE TEUFA’AFAIGALUEGA O MAVAEGA 

TAUSI O SAMOA  

2022 

 
2021 

    
Fa’amatalaga 

 
 $  

 
 $  

Tupe Maua 
        Tului 

 
  

  
68,937 

 
74,340 

Totogifuapau e tala ai iunite 
   

104,734 
 

133,141 

Totogifuapau mo le Kamupani o Pulega 
  

16 
 

2,178,089 
 

1,937,221 

Faaitiitia o tupe maua tolopo   13  -  30,789 

Tupe mama i le fa’atauina o aseta    -   

Isi Tupe Maua 
    

1,824 
 

1,945 

Aofaiga o Tupe Maua 
    

2,353,584 
 

2,177,437  

         Tupe Fa’aalu 
        Fa’asalalauga & Fa’alauiloa Fa’apisinisi 

   
94,292 

 
82,577 

Su’eina o Tusi 
    

22,632 
 

22,632 

Totogifuapau o Faletupe ma isi 
   

2,764 
 

3,342 

Tupe Fa’aaoga mo le Komiti o Faatonu 6(ii) 
 

110,472 
 

106,810 

Tupe fa’aalu i feso’otaiga   61,690  53,035 

Faaitiitia o le tau aogā o meatotino 11  175,763  116,332 

Eletise 
   

34,604 
 

19,408 

Tupe Fa’aaoga mo le Pulega 
  

6(iii) 
 

549,176 
 

554,077 

Isi tupe fa’aalu i galuega a le Ofisa 
  

4 
 

88,291 
 

75,467 

Totogi o le aufaigaluega 
 

5 
 

524,311 
 

359,561 

Totogifuapau mo auaunaga faapitoa 
    

10,719 
 

4,915 

Fa’aagaga mo aitalafu le totogiina 
   

- 
 

35,921 

Resitala ma Laisene      916  1,995 

Lisi a le Ofisa 
     

- 
 

43,508 

Tului i le Lisi a le Ofisa    15  6,943   

Tausiga ma le faaleleia o meatotino 
   

93,442 
 

43,333   

Femalagaiga 
  

10,719 
 

11,270 

Totogi Tausi Mavaega 16  69,674  67,732 

Aofaiga o Tupe Fa’aalu 
    

1,856,409 
 

1,601,915 

         Tupe Faasili/(Paū)  
  

497,175    
 

575,522    

 

 

 

O fa’amatalaga fa’aopoopo ua tu’uina atu ua i le itulau 18 i le 24 ua avea o se vaega taua o fa’amatalaga o le tala o tupe e 

pei ona tuuina atu i luga.



KAMUPANI O PULEGA O FA’APUTUGĀTUPE TEUFA’AFAIGALUEGA O MAVAEGA TAUSI 

O SAMOA 
Fa’amatalaga o Suiga i Tupe Faavae  

Fa’ai’uina i le 30 Iuni 2022 

Fa’amatalaga Tupe Faavae  

 
Tupe Aofaiga 

     
Mai le  

 
Faasili / 

 

     
Malo o  

 
(Paū)  

 

     
Samoa 

   

         Paleni ia 30 Iuni 2021    1,800,000    1,216,299 3,016,299 

         Tupe Faasili/(Paū) 
   

  

   
497,175 575,522 

Tupe totogi mo tufatufaga 2022 (ono 
masina muamua o le tausaga) 

    
(90,720) (90,720) 

       
Tupe fa’aagaga mo tufatufaga 2022 
(ono masina mulimuli o le tausaga)     (79,404) (79,404) 

       

       Paleni e oo mai le aso 30 Iuni 2022     1,800,000    1,543,350  3,343,350  

 

 

 

 

 

 

 

 

 

 

 

 

 

O fa’amatalaga fa’aopoopo ua tu’uina atu ua i le itulau 18 i le 24 ua avea o se vaega taua o fa’amatalaga o le tala o tupe e 

pei ona tuuina atu i luga.

 



KAMUPANI O PULEGA O FA’APUTUGĀTUPE TEUFA’AFAIGALUEGA O MAVAEGA TAUSI 

O SAMOA 
Fa’amatalaga o Auala sa maua mai ai Tupe ma lo latou Fa’aaogaina 

Fa’ai’uina i le 30 Iuni 2022 

Fa'amatalaga  2022  

 
 2021  

     
 $  

 
 $  

Tupe maua /(totogi) i galuega fai 
    

Tupe maua mai Aufaiiunite ma Mavaega Tausi 
 

30,351,515 
 

21,034,657 

Tupe maua mai tului i tusi tupe faagasolo 
  

10,510 
 

6,974 

Tupe maua mai isi   38,722  41,048 

Tupe maua mai totogifuapau 
  

3778,252 
 

1,1916,352  

Tupe totogi atu mo le Fa’aputugātupe 
  

(28,131,122) 
 

(21,474,725)  

Tupe totogi mo oloa ma le aufaigaluega 
 

(3,935,019) 
 

(1,472,458) 

Aofaiga o Tupe Maua/(Totogi) i galuega fai 2,112,858 
 

(51,848) 

        
Tupe Maua/(Totogi) i galuega fa’aolaola 

    
Tupe maua mai Tului mo tupe teu fa’avaitaimi 

 
57,795 

 
70,801 

Faatauina mai o meatotino tumau 
 

(288,073) 
 

 (60,529) 

Aofaiga o Tupe Maua/(Totogi) i galuega fa’aolaola (230,278) 
 

(10,272) 

        
Tupe Maua/(Totogi) i galuega fa’atupe 

    
Tupe Totogi tufatufaga Malo o Samoa 

 
(197,403) 

 
(175,670) 

Aofaiga o Tupe Maua/(Totogi) i galuega fa’atupe (197,403) 
 

(175,670)  

        
Faaitiitiga i paleni o tinoitupe 

 
1,685,178 

 
(113,550)  

Tino i tupe i faletupe ma isi vaega i le amataga  2,473,639  2,722,703 

  4,158,817  2,609,153 

Toese tupe teu fa’avaitaimi                            8 (141,612)  (135,514) 

Paleni fa’ai’u o tinoitupe 
 

4,017,205 
 

2,473,639 

        
Fa’ailoa mai: 

      
Paleni o Tupe i le Faletupe 7 4,017,205 

 
2,473,639 

 

 

 

O fa’amatalaga fa’aopoopo ua tu’uina atu ua i le itulau 18 i le 24 ua avea o se vaega taua o fa’amatalaga o le tala o tupe e 

pei ona tuuina atu i luga. 

 



KAMUPANI O PULEGA O FA’APUTUGĀTUPE TEUFA’AFAIGALUEGA O MAVAEGA TAUSI 

1. Fa’amatalaga Lautele 

 

O le Kamupani o Pulega a le Fa’aputugatupe o Mavaega Tausi a Samoa (UTOS) na faavae aloai’a i le masina o 
Mati 2010. O le Kamupani o Pulega a le Fa’aputugatupe o Mavaega Tausi a Samoa (“Pulega”) na te fa’afoeina 
le Fa’aputugātupe o Mavaega Tausi a Samoa (“Mavaega Tausi”) ina ua fa’atuina i Samoa. O le Kamupani o 
Pulega e i ai lona feso’otaiga fa’aletulafono ma le Kamupani o le Tafailagi Trustee Company ma le mamalu o le 
Aufaiiunite. O lenei faiā ua fausia aloai’a i lalo o le Maliega Mavaega Tausi i lalo o le Tulafono o Tupe 
Teufa’afaigaluega o Fa’aputugātupe 2008.         
 

 

O le Fa’aputugātupe o se fuafuaga ua aiaia fa’aletulafono e teufa’afaigaluega ai tupe e mafai ai ona 
tuufa’atasia teugātupe fa’afaigaluega a le Aufaiiunite ma fa’apea ona tuuina atu iai iunite ma avea ai latou ma 
sui faiinute a le Mavaega Tausi. O lenei fa’aputugatupe i totonu o le Mavaega Tausi o le a teufa’afaigaluegaina 
e le Kamupani o Pulega a le Fa’aputugatupe a Mavaega Tausi a Samoa, le Pulega, e tusa ma faiga faavae a 
teugatupe teufa’afaigaluega e pei ona taua i totonu o tusi taiala o mavaega ma tupe teufa’afaigaluega.         

  

 

Na fa’avaeina le Pulega mai le Tulafono o Tupe Teufa’afaigaluega o Fa’aputugatupe 2008, ma o lo o fa’afoeina 
e le Komiti o Fa’atonu e toalima ona sui, ma e taitaia e le Afioga ia Afoa Asiata Kolone Vaai. O isi sui o le Komiti 
o Fa’atonu e aofia ai sui o le aufaipisinisi ma vaega tumaoti o le tamaoaiga.       

 

 
O lona Ofisa autu o lo o i le fogafale tolu (3) o le Faletupe o Atinae a Samoa, i Savalalo ma o lana tuatusi o le 
Pusa Meli Tumaoti, Apia, Samoa.  
  

2. Oto’otoga o faiga fa’avae fa’atausitusi fa’apitoa  

 

O lo’o tu’uina atu i lalo le aotelega o faiga fa’avae ma taiala fa’atausitusi na fa’aaogaina e le kamupani mo le 
tapenaina ma le tu’ufa’atasia o ana fa’amatalaga o tala o tupe. 
 

a. Fa’amatalaga e tusa ma taiala  

 

O nei fa’amatalaga o tala o tupe ua saunia e tusa ai ma taiala ma manaoga o le Tulafono o Pulega o Tupe a le 
Malo 2001 (PFMA 2001) e manaomia ai le fa’aaogaina o taiala o tulafono Fa’atausitusi Faa-va-o-Malo (IFRS) na 
tuuina mai e le Komiti o Fa’atonu o Tulafono Fa’atausitusi Faa-va-o-Malo (IASB). 

 

 
E tusa ai ma le Vaega 91 o le Tulafono o Pulega o Tupe a le Malo 2001, o le Kamupani o Pulega a le 
Fa’aputugatupe o Mavaega Tausi a Samoa o se fa’alapotopotoga tau fefa’atauaiga, o lona uiga e tatau foi ona 
fa’amalieina uma manaoga mo le faia o lipoti i lalo o le Tulafono mo Fa’alapotopotoga a le Malo (Fa’atinoga o 
Galuega ma le Mafai ona Tali Atu) 2001. 
 

e. Fua fa’atatau o tapenaga 

 

O nei fa’amatalaga o tala o tupe ua saunia i luga o tau muamua o oloa sei vagana ai nisi vaega e ese mai ai ae o 
le a fa’ailoa pea. O faiga fa’avae fa’atausitusi fa’apitoa ua fa’ailoa ina ia fesoasoani i se fa’amalamalaga lautele i 
nei fa’amatalaga o tala o tupe. I lalo o taiala a IFRS, e tatau ona fa’amautinoa lelei le faiga o fuafa’atatau o 
vaega uma e a’afia ai aseta, aitalafu, tupe maua ma tupe fa’aalu. E ono iai se tulaga e ese’ese ai fuainumera o 
lo o lipotiina i totonu o nei tala o tupe ma fua fa’atatau o nei fuainumera. E tatau pea ona iloilo taiala mo le faia 
o fuafa’atatau i taimi uma. 
 

i. Fua fa’atatau o fa’amatalaga tau tupe – Fa’aauauina agai i le lumanai  

o 
 

E ui lava i le pepesi ai o le fa’amai o le korona vairusi 19 i le lalolagi ma le tulaga ole le mautonu o le tamaoaiga 
o lo’o aofia i totonu o tala o tupe a le Kamupani o Pulega fa’avae mo le fa’aauauina pea o ana auaunaga ao 
agai atu i le lumanai. O lo’o manatu le Komiti o Fa’atonu, o le fa’atinoina ma le fa’aauauina pea o ana auaunaga 
ao agai i le lumanai e fa’avae i mataupu sili e talafeagai ma le tapenaina o fa’amatalaga tau tupe ma le 
talitonuga i fuafuaga ma metotia e fa’ata’atitia e le Kamupani o Pulega e fa’atupulaia ma tausia tupe fa’aagaga 
mo le totogiina o aitalafu pe ā fai ua tatau ona totogiina i le 12 masina i le lumana’i. 

Fa’atusatusaga o fa’amatalaga 

 

O lo’o aofia i totonu o tala o tupe paleni o tausaga ua mavae ina ia mafai ona fai ni fa’atusatusaga tatau o 
paleni o le tausaga nei.  
 

u Matafai’oi ma Tupe fa’aaogaina 

f. 

O mea taitasi o lo’o i totonu o nei fa’amatalaga o tala o tupe a le kamupani ua fua fa’atatauina e fa’aaogaina ai 
le tupe po’o le Tala ($) Samoa 
 
Fefa’atauaiga e fa’aaoga ai tupe a isi atunuu  

 

O fefa’atauaiga ua faia i tupe a isi atunuu ua fa’aliliuina i le tala ($) Samoa e tusa ai ma fua fa’atatau o tupe 
fa’aliliu o aso na fa’atino ai nei fefa’atauaiga. O aseta ma noataga fa’aletupe o lo o fa’apea ona fa’amauina i 
tupe a isi atunuu i le fa’aiuga o le tausaga fa’aletupe, ua fa’aliliuina i tala ($) Samoa i le fa’aaogaina ai o fua 
fa’atatau o tupe fa’aliliu i aso na faia ai na fefa’atauaiga. 
 

g. Tinoitupe ma tinoitupe tutusa 
   

 

O tinoitupe ma tupe tutusa o lo’o taua i totonu o le fa’amatalaga o tala o tupe, e aofia ai tupe o lo’o i Faletupe 
ma tupe e lei teuina, fa’apea ma tupe teu fa’avaitaimi mo se taimi pu’upu’u e le sili atu i le tausaga. 

 
l. Aitalafu totogi mai i luga o fefa’atauaiga ma isi aitalafu 

  

 

O aitalafu totogi mai i luga o fefa’atauaiga ma isi aitalafu ua muai fa’amauina i o latou tau fefa’atauai. Ae o 
fa’aiuga o vaitaimi e tapenaina ai lipoti, e toe ilo’ilo totoa ai nei tau fefa’atauai, pe o i ai se fa’amaoniaga 
maumaututu e le toe mafai ona toe totogi’ina mai ia aitalafu tusa ma aiaiga i le taimi muamua. A le mafai ona 
toe totogiina mai se aitalafu, e fa’amauina pe tusiesea i tupe fa’aagaga mo aitalafu ua le mafai ona toe totogi 
mai. O aitalafu e mafai ona toe totogiina mai ae uma ona tusieseina, e toe fa’aopoopo i tupe maua i totonu o 
fa’amatalaga o tupe maua ma tupe fa’aaoga.  
  

m. Aitalafu totogi atu  
   

 

O aitalafu totogi atu, ua fa’amaonia ina ua talia e le Fa’aputuga tupe le totogiina atu o ni tupe i le lumanai ona o 
le fa’atauina mai o oloa ma auaunaga. O aitalafu totogi atu ua fa’amaonia i le tau fefa’atauai o le tupe e totogi 
atu i le lumanai mo oloa ma auaunaga ua uma mai. E tusa ai ma le natura o le tele o aitalafu totogi atu, o tau 
ina ua maea ona fa’aitiitia e talafeagai lava ma tau fefa’atauai. 
 

n. Fa’aagaga mo aitalafu totogi atu  
    

 

O faamaumauga fa’aagaaga mo aitalafu totogi atu ua fa’amauina i fa’amatalaga o tupe fa’avae, aseta ma 
noataga ina ua iai se noataga e mafua mai i se mea na tupu ma e matua foliga mai e manaomia tele le totogiina 
atu o nei aitalafu; ma ia mafai ona fua fa’atatauina le aofaiga. 
 

p.  Aloaiaina o Tupe Maua  
    

 
 Tupe Maua mai Tului  

 

O tupe maua mai tului o tupe fa’afaigaluega e fa’amauina i le fa’amatalaga o tupe maua i le taimi e amata ai 
ona ai ona totogi’ina mai. 

 

Totogi fuapau ma tau fa’aee atu  
 

 

O totogi fuapau ma tau fa’aee atu o lo’o fa’amauina pe afai ua fa’atinoina ma ua mautinoa ua maea le 
fa’atinoina o tu’utu’uga o konekarate mo se galuega fa’atino. 
 

s. Fanua, masini ma meafaigaluega  

 

O fanua, fale, masini ma meafaigaluega o lo o fa’amauina i le tau ua toesea ai le aofaiga o tau fa’aitiitia o 
meatotino talu mai le aso na fa’atauina ai. O latou tau e aofia ai tupe fa’aalu uma e patino tonu i le fa’atauina 
ma le aumaia o nei mea totino i le nofoaga fuafuaina e tatau ona fa’afaigaluegaina ai. O polokame fa’a-
komepiuta na fa’atauina ina ia fa’aaoga fa’atasi ma nei meatotino ua avea o se vaega po o ua fa’a-
meatotinoina. 

Fa’aititiga o Meatotino: 

 

O fa’aitiitiga o tau o meatotino tumau e fuafua mai i o latou tau na fa’atauina mai ai ma le umi fuafuaina e 
fa’aaogaina ai, ua fa’amauina i tala o tupe maua ma tupe fa’aaoga. O pasene e fa’aitiitia ai meatotino, o lo o 
taua i lalo: 
 

     

 - Meafale a le ofisa 20% 
 

 

 

- Meafaigaluega a le ofisa 20% 
 

 
 

 

- Taavale 20% 
 

 
 

 

 
- Meafaigaluega ma masini tau 

fesootaiga 33% 
 

 

 - Polokalame faakomipiuta (URS) 10%   

 

 -       Lisi o le Ofisa    2.5% 
 

 

     

 

 
O tau o meatotino e totoe pe a ma’ea ona fa’aiti’itia ma le umi e fa’aaoga ai e toe iloilo, ma e suia pe a 
talafeagai, i le aso faaiu o le tausaga fa’aletupe. 

 

 
O tau o meatotino ina ua maea ona fa’aitiitia e toe faaitiitia vave i o latou tau talafeagai fefa’atauai pe afai e 
tele atu le tau ina ua maea ona fa’aitiitia, nai lo le tau taumate talafeagai fefa’atauai. 

 

 
O tupe faasili ma tupe gau mai le ave’eseina o aseta e maua mai le fa’atusatusaga o tupe e maua mai ai, ma o 
latou tau ua maea ona fa’aitiitia, ma fa’amauina i totonu o isi tupe maua / tupe fa’aalu, i le fa’amatalaga o tupe 
maua ma tupe fa’aaoga. 
 

t. Lafoga fa’aopopo i tau o oloa ma auaunaga. 

 

Ona o le Kamupani e le o se fa’alapotopotoga tau faletupe, ua tu’usaunoaina le Pulega mai le totogi atu o lea 
lafoga (VAGST). 
 

v. Lafoga o Tupe Maua  

 
Ua tu’usaunoaina le Pulega mai le totogi o lafoga o tupe maua i Samoa. 

  h. Fa’amanuiaga o Tagata Faigaluega 

 

O lo’o fai saofaga le Pulega i le Fa’alapotopotoga Fa’aputugatupe mo le Lumanai Manuia o Tagata Samoa e 
tusa ai ma le aiaiga o faiga saofaga ma tulafono a le malo, ma e pau ma i le aofaiga o saofaga e tatau ona totogi 
atu. O ni noataga mo saofaga e tusa ai o aiaiga e fa’amauina i fa’amatalaga o tupe maua ma tupe fa’aalu i soo 
se taimi e tulai mai ai. O noataga mo aso livi fa’aletausga e fa’aopo’opoina ma fa’amauina i fa’amatalaga o 
aseta, noataga ma tupe faavae. O aso livi fa’aletausaga e fa’amauina i aofaiga e alagatatau ona totogi atu e 
tusa ma aofaiga ua agavaa ai le aufaigaluega. O aso livi mai ua fa’atatauina i le 1/3 o le aofaiga atoa o aso. O 
noataga mo fa’amanuiaga mo taimi pupu’u ua fua fa’atatauina e aunoa ma se fa’aitiitia ma e fa’amauina, o se 
tupe fa’aalu pe a uma ona fa’atinoina lea auaunaga. 

  k. Tau o Nonogatupe  

 

O tau o nonogatupe e fa’amauina i fa’amatalaga o tupe maua ma tupe fa’aalu i le vaitaimi e faia ai ia 
fefa’atauaiga. 

  r.        Lisi  

 

O le aso 1 Ianuari 2019 na fa’amamaluina ai le taiala o tulafono Fa’atausitusi Fa’ava-o-malo (IFRS 16), e lipotia 
ai lisi uma i le Lipoti o Fa’amatalaga o Tupe Fa’avae, Aseta ma Aitalafu e fa’apea; lisi uma e lipoti o se aitalafu i 
Fa’amatalaga o Tupe Fa’avae, Aseta ma Aitalafu e toe totogi ma le aia e fa’aogaina ai le aseta i se tului e tala 
tutusa ma tuli o aitalafu. O le totogiina o le lisi e vaevaeina le tului e tusa ma le aofai o tausaga o le lisi. E pau 
lona alofaga, pe ā 12 masina le umi o le lisi pe i lalo ifo, po’o le aofaiga foi o le lisi e laititi ona le fa’atinoina lea 
tulaga o lo’o taua i luga. Talu ai e leai se aafiaga tele i le laititi o le lisi ma o loo i lalo ifo o le 12 masina o lea ua 
fa’aauau ai ona fa’amauina le totogiina o le lisi e pei ona masani ai. 

3. Fuafuaga taua fa’atausitusi ma manatu fetu’unai 

 

E tapena e le Pulega fa’amatalaga o tala fa’atatau o tupe ma manatu fa’avae e a’afia ai aofaiga fa’amauina o 
aseta ma noataga, mo tausaga fa’aletupe o lumanai. O nei fa’atatau ma le fetu’unaiga o manatu, e fa’aauau 
pea ona ilo’iloina e fa’avae i faiga ua masani ai, ma isi mea taua e aofia ai fa’amoemoega mo ni mea tutupu e 
tutupu mai i le lumanai, e talitonuina e talafeagai ma le siosiomaga i lea taimi. 

 
 
 

 
 

4. Isi Tupe Fa’aalu i galuega a le Ofisa  
   

 
Auiliiliga o isi Tupe Fa’aalu i galuega a le Ofisa ua tuuina atu i lalo: 

 
2022 

 
2021 

       
$ 

 
$ 

 
Taumafataga mama 

   
9,052 

 
10,678 

 
Fa’atauga masani mo le auaunaga a le Ofisa 

   
20,292 

 
3,762 

 
Inisiua  

   
5,696 

 
5,697 

 
Resitala ma saofaga i Faalapotopotoga e sui ai  5,202 

 
8,924 

 
Tupe fa’aalu mo ta’avale 

    
6,422 

 
9,134 

 
Isi 

  
881 

 
1,260     

 
Lomiga ma tusitusiga 

  
22,373 

 
11,282 

 
Togifuapau mo e faipa’aga 

    
1,110 

 
893 

 
Aoaoga mo le Aufaigaluega 

 
2,188 

 
11,135 

 
Pepa mo le Ofisa 

     
15,076 

 
12,702 

 
Aofaiga o Tupe Fa’aalu i isi Galuega a le Ofisa  88,291 

 
75,467 

         
 

5. Tupe fa’aalu i le Aufaigaluega: 
 

  
 

 
Tupe fa’aalu i le aufaigaluega o lo’o faamanino atu i lalo: 

  
   

 
Totogi o le Aufaigaluega  427,982 

 
329,851 

 
Saofaga mo le NPF  

    
84,210 

 
20,162 

 
Saofaga mo le ACC  

     
5,987 

 
3,361 

 Isi alauni      6,133  6,187 

 
Aofaiga o tupe fa’aalu i le aufaigaluega: 524,311 

 
323,761 

 
6. Tupe Fa’alu mo le Komiti o Fa’atonu ma le Pulega: 

  i. Fa’atonu: 
        

 
O Fa’atonu o le Kamupani i totonu o lenei tausaga fa’ale-tupe o: 

 

 
Afoa Asiata Kolone Vaai  -  Taitaifono 

 

 
Magele Arthur Penn 

 
-  Sui Tumaoti 

  Toleafoa Douglas Creevey  -  Sui Tumaoti   

 Lauano Lauina Grace  -  Sui Tumaoti   

 Lutuiloa Vaiula Solomona  -  Sui Tumaoti   

 

O totogi, alauni ma isi tupe fa’aalu i le Komiti o Faatonu e $110,472 na totogiina i totonu o le tausaga, e aofia ai ma latou 
alauni i taimi o fonotaga. O Fa’atonu e tofia mai i Matagaluega ma Fa’alapotopotoga a le Malo, e le agava’a ini totogi ma ni 
alauni i taimi o fonotaga. 

  ii. Tupe faa’alu mo le Komiti       2022                                 2021 
 

 
Tupe fa’aalu i le Komiti o Faatonu ua faamanino atu i lalo:                $           $ 

 Totogi ma alauni mo sui Faatonu 94,500  94,500 

 Totogi o Resitala 7,200  7,200 

 
Tupe alum o fonotaga  8,772 

 
5,110 

 
Aofaiga o tupe fa’aalu mo le Komiti o Faatonu  110,472 

 
106,810 

     

iii Tupe faa’alu mo le Pulega    

 Totogi mo le Pulega 549,176  554,077 

 
 

 
    



KAMUPANI O PULEGA O FA’APUTUGĀTUPE TEUFA’AFAIGALUEGA O MAVAEGA TAUSI 

O SAMOA 
Fa’amatalaga Fa’aopo’opo 
Fa’ai’uina i le 30 Iune 2022 

__________________________________________________________________________________ 

22 
 

7.  Tinoitupe i faletupe ma isi vaega    

 Tusitupe i le BSP 1,884,372  717,031 

 Tusitupe i le ANZ 124,129  46,083 

 Tusitupe i le SCB 38,017  39,024 

 Tusitupe i le NBS 217,497  91,796 

 Tinoitupe mo mea laiti 250  250 

 Aofaiga o tinoitupe 2,264,266  894,184 

 Teugatupe Faavaitaimi i le SCB  208,000  1,244,759  

 Teuga tupe Faavaitaimi i le NBS 344,939  334,697 

 Teuga tupe Faavaitaimi I le BSP 1,200,00  - 

 
 
Tinoitupe i faletupe ma isi vaega 4,017,205  2,473,639 

 

 
O le teugatupe faavaitaimi a le Kamupani o lo’o maua ai le tului e 3% i le tausaga ma e matua uma il tausaga faaletupe o 
soso’o ai. 

 
 
 2022  2021 

8. Teugatupe Faavaitaimi: $  $ 

 O teugatupe fa’avaitaimi o lo o faamanino atu i lalo:    

 SCB – Feagaiga (mo se taimi umi) 141,612  135,514 

 
O lenei teuga tupe faavaitaimi o le “feagaiga” e pei ona aiaia I lalo o le vaega 5(2) o le Tulafono o Mavaega Tausi 2008.  E lē 
mafai ona talaina i tua. 

  

9. Tupe Maua ae lei totogiina mai        

 Toe fa’atauina mai o Iunite totogi mai e le Mavaega Tausi 116,744  477,535  

 Totogifuapau mo le Kamupani o Pulega e totogi mai le Mavaega Tausi 1197,573  155,256  

 Totogifuapau SAW    -  61,579  

 Totogifuapau mo le talaina I tua o iunite 1,319  7,025  

     315,636  701,396  

 Tosese tupe fa’aagaga le toe mau mai    -  (35,921)  

     315,636  665,474  

         

10 Tupe Maua e lei totogiina mai i se taimi umi        

 Tototgifuapau SAW    -  207,829  

 

Na sainia se maliega ele UTOS ma le Samoa Airways i le aso 24
 
o Ianuari 2019 mo le totogi fa’avae o le nonoga-

tupe e $150,000 ma toe fa’aopoopo ai le isi $150,000 o le a totogi mai faa-kuata mo le sefulu tausaga. O tupe 
maua mai lea totogifuapau o le fa’aaogaina i fa’alauiloa fa’apa’aga ma le SAW o loo aiaia i le maliega. Ole paleni 
ole nonogatupe mo le Samoa Airways na tusi esea mai meatotino a le kamupani ma ua toe fa’ase’e atu ile 
Fa’aputugātupe.  
  

11. Meatotino ma Meafaigaluega: 
  

 
Auiliiliga o Meatotino ma Meafaigaluega o lo’o faamanino atu i lalo: 

    

     
Mea’afale       
& faaleleia 
o le fale & 

Lisi 
Mea 

faigaluega  

Komupiuta 
ma 

polokalame Taavale  Aofaiga  

     

 
Tau atoa tauave mai: 

   
 

Paleni amata ia 01 Iulai 2021 
 

187,610  115,953  562,932 227,000    1,093,495 

 
Faaopoopoga 

   
5,626 - 77,222 - 288,073 

 
Meatotino ua aveeseina 

  
- - - - - 

 
Paleni faaiu ia 30 Iuni 2022 

 
193,236 115,953 640,154 227,000 1,381,568 

          
 

Fa’aitiitiga o meatotino Faaputuputu 
      

 
Paleni amata ia 01 Iulai 2021 

 
102,210 78,701 308,658 157,998 647,566 

 
Meatotino ua aveeseina 

  
     

 
Fa’aitiitiga o meatotino mo le tausaga 

 
6,183 13,388 66,185 21,600 175,763 

 
Paleni faaiu ia 30 Iuni 2022 

 
108,392 92,089 374,843 179,598 823,330 

15.      Lisi  

             O le lisi o le ofisa o lo’o iai nei i le Faletupe o Atina’e e $3,625.70 i le masina. E 3 tausaga ole maliega ma le    

 e agavaa e faafou mo le 2 tausaga. O le lisi na amatalia ia Iulai 2021 ma e fa’aiuina I le 30 Iuni 2024. O totogi         

o lisi ile tausaga ua fa’amauaina e tusa ma aiaiga ole IFRS 16. 

             

16.     Totogi fuapau a le Tausi Mavaega ma le Kamupani o Pulega      2022  2021                                    

           Totogi fuapau a le Tausi Mavaega       (69,674)            (67,732) 

  Totogi fuapau a le Kamupani o Pulega      2,178,089        1,937,221           

Totogifuapau a le Tausi Mavaega 

O le totogi o le Tausi Mavaega e $30,000 i le tausaga fa’aopo’opo i ai ma le .5% o le aofaiga o tupe maua 

atoatoa i le tausaga a le Fa’aputugātupe Teufa’afaigaluega o Mavaega Tausi o Samoa. 

 

Totogifuapau a le Kamupani o Pulega 

O le tupe maua i le totogi fuapau a le Kamupani o Pulega o lo’o faatinoina lea e le Fa’aputugatupe 

Teufa’afaigaluega o Mavaega Tausi mo le fa’agalueaina o le Teugatupe o loo i le Mavaega Tausi ma o loo 

aiaia i totonu o le Pepa o Feagaiga ma le Mavaega Tausi. I le maliega fa’atasi a le Tausi Mavaega ma le 

Komiti o Fa’atonu a le Kamupani o Pulega na pasia a pasene mo le fua fa’atatau o le totogi fuapau mo le 

 
Tau totoe o Meatotino ia 30 Iuni 2021 

 
85,401  37,253  254,273  69,002    445,929 

          

 
Tau totoe o Meatotino ia 30 Iuni 2022 

 
84,844 23,865 265,311 47,402 558,238 

 
12. Aitalafu e le’i totogiina atu 

   
2022 

 
2021 

 
Auiliiliga o isi aitalafi:  

   (a) Aitalafu mo Fefa’atauaiga e le’i totogiina atu 1,455,498  506,375 

 Teugatupe a le Aufai-iunte e le’i totogiina atu i le Mavaega Tausi 1,455,498  506,375 

           (e)   Isi aitalafu e le’I totoiina atu    
 Totogi o le Aufaigaluega 14,665  9,953 
 Fa’aagaga mo le su’eina o tusi (aofia ai le lafoga)   13,944  22,632 
 Totogifuapau o le Mavaega Tausi 4,724  3,584 
 Tupe maua tolopo -  30,789 
 Isi 20,146  8,185 

 Aofaiga atoa o isi aitalafu e le’i totogiina atu 53,478  75,144 

 
 
 
     
13. Aitalafu e le totogiina atu mo se taimi umi 2022  2021 
  $  $ 
 Tupe maua tolopo -  197,566 

  -  197,566 

 

O le tupe maua e mafua mai aiaiga i le faamatalaga (10) o loo vaevaeina tutusa lona tulaga tolopo i le sefulu 
tausaga amata mai ia Ianuari 2019. O le tupe maua o lea vaevaega mo lenei tausaga e $30,789 ona totoe ai lea 
o le $197,566 i tupe tolopo, o le vaega mo le tausaga fou o loo fa’ailoa atu i le vagea 12(e).(2020:30,789)  
 

14. Tupe Fa’avae Fa’amaonia ua tototgiina     
 Auiliili o tupe fa’avae fa’amaonia ua totogiina ua faamanino atu i lalo:    
 Tupe Fa’avae faamaonia e 100 sea     1,800,000   1,800,000  
 Tupe Fa’avae ua mae’a faamatu’u ma totogiina   1,800,000   1,800,000 
 Fa’aopoopoga i Tupe Fa’avae ua mae’a faamatu’u ma totogiina -           - 

 Tupe Fa’avae ua mae’a faamatu’u ma totogiina i le faaiuga o lenei tausaga   1,800,000    1,800,000 



KAMUPANI O PULEGA O FA’APUTUGĀTUPE TEUFA’AFAIGALUEGA O MAVAEGA TAUSI 

O SAMOA 
Fa’amatalaga Fa’aopo’opo 
Fa’ai’uina i le 30 Iune 2022 

__________________________________________________________________________________ 

24 
 

Kamupani o Pulega e 1.4% o le Aofaiga o Meatotino Maoti a le Fa’aputugatupe Teufa’afaigaluega o 

Mavaega Tausi o Samoa. 

17.    Noataga e ono alia’e mai 

I le fa’aiuina ai o le tausaga faale-tupe ia 30 Iuni 2022, e le o iai ni aitalafu ua manatu le Komiti o Fa’atonu e 

ono tula’i mai. 

 

18.    Mea na tutupu talu mai le fa’aiuga o le tausaga faale-tupe 

E le o iai ni mea taua ua tutupu talu mai le fa’aiuga o le tausaga faale-tupe e ono suia pe a’afia ai le tala o 

tupe o lenei tausaga faale-tupe.  


